
boeat bantoe menggoda pada Peng-tin. „Engga laen goenanja dari ngintip dia ni, tjek Tjong-tit!“

„Si Tek-koei, si Kong-koen kamana? — goea belon dapet liat mataidoengnja. Djangan belon dateng djoega, engga ?“

„Dia berdoewa lagi njapoe di blakang," kata Pengtin. „Engga keh tjek Tjong tit, engga laen doega orang belon dateng; tjek Tjong-tit sendiri asalnja baroe sadja njedok.“

„Koerang adjar! Dari pagi-pagi tadi goea soeda bangoen, habis goea pergi mandi doeloe dan bawa poelang pasaran.“

„Nah, orang laen apa engga bisa mandi, apa engga bisa bawa poelang pasaran ?“ kata lagi Peng-tin.

Tjong-tit kaliatannja seperti tida denger itoe bitjara jang kataken padanja. Laloe ia masoek ka dalem, seraja berseroe :

„Sekarang soeda ampir poekoel delapan! Lekasan panggil koeli !“

„Gi, Peng-tin !" kata Sek-loei, „mentar kasiangan nanti soesa dapet koeli.“

„Loe adja pergi," djawab anak moeda itoe, „goea poenja peroet lagi moeles.“

Sek-loei sigra maoe brangkat, tapi baroe sadja ia bertindak, Hoaij-wan soeda dateng, dan lantas menanja padanja :

„Loe maoe ka mana?“

